
 

ᐃᓄᓕᒫᖅᓯᐅᑎᓂᒃ ᒐᕙᒪᒃᑯᓐᓂ ᐱᔨᑦᑎᕋᐃᔩᑦ ᑲᑐᔾᔨᖃᑎᒌᖏᑦ ᐃᖃᓗᖕᓂ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᖓᓄᑦ ᐱᓕᕆᕕᖓ 

 
 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᖓᓂ ᐃᓕᓐᓂᐊᕈᑎᒃᓴᓂᒃ ᐅᓂᒃᑳᕈᑏᑦ 
 

 

 

ᐅᖃᐅᓯᖃᕐᓂᖅ ᑲᑐᔾᔨᖃᑎᖏᖏᓐᓂᒃ ᔫᓐᓂᐊᓐᒥᓂᒃ ᖃᐅᔨᒪᑎᑦᑎᔾᔪᑎᒃᓴᐃᑦ ᓯᕗᓪᓕᖅᐸᖅᓯᐅᑎᓂᒃ (ᖃᓪᓗᓈᑎᑐᑦ ᓇᐃᓈᖅᑕᐅᓯᒪᔪᓂᒃ 

TUB−ᒥᒃ) 

ᑕᒪᒃᑯᐊ ᐃᓕᓐᓂᐊᕈᑎᒃᓴᐃᑦ ᔫᓐᓂᐊᓐᑯᓐᓄᑦ ᐱᒻᒪᕆᐅᓪᓗᑎᒃ “ᓯᕗᓪᓕᕐᒥᒃ ᖃᐅᔨᑎᑦᑎᒋᐊᕈᑕᐅᕙᒃᑐᑦ” ᐃᓕᓐᓂᐊᕈᑎᒃᓴᐅᓪᓗᑎᒃ. 

ᐃᓱᒪᖃᑦᑕᖅᓯᒪᒍᕕᑦ ᖃᓄᖅ ᑐᑭᖃᓲᖑᖕᒪᖔᑦ ᐃᓚᒋᔭᐅᓂᖅ ᔪᓐᓂᐊᓐᑯᓐᓄᑦ ᐱᓕᕆᖃᑎᒌᒃᑐᑦ ᑲᑐᔾᔨᖃᑎᒋᖏᓐᓂ, ᖃᓄᕐᓗ 

ᐊᐅᓚᑕᐅᕙᖕᒪᖔᑕ ᐃᓄᓕᒫᖅᓯᐅᑕᐅᓂᕋᖅᑕᐅᕙᒃᑐᓂᒃ ᒐᕙᒪᓂ ᐱᔨᑦᑎᕋᐃᕙᒃᑐᑦ ᐱᓕᕆᔩᑦ ᐃᖃᓇᐃᔭᖅᑏᑦ ᑲᑐᔾᔨᖃᑎᒌᖏᑦ, ᐊᒻᒪᓗ 

ᖃᓄᐃᓕᐅᕈᑕᐅᕙᖕᒪᖔᑕ ᐊᑭᓖᒐᓛᖃᑦᑕᖅᑕᓯ ᐃᓚᓕᐅᑎᓯᒪᓂᔅᓯᓐᓄᑦ ᑮᓇᐅᔭᐃᑦ, ᑕᐃᒪ ᐅᖃᐅᓯᖃᕐᓂᖅ ᔪᓐᓂᐊᓐᒥᓂᒃ 

ᓯᕗᓕᖅᐸᖅᓯᐅᑎᓂᒃ ᑭᐅᔾᔪᑎᒃᓴᖃᖅᐳᑦ ᑕᒪᒃᑯᓂᖓ ᐊᐱᖁᑎᒃᓴᓂᒃ. ᐃᓕᓐᓂᐊᕈᑎᒃᓴᓂᒃᑕᐅᖅ ᖃᐅᔨᑎᑕᐅᓂᐊᖅᑐᓯ ᑕᒪᐃᓐᓄᑦ 

ᐱᓕᕆᔨᓄᑦ ᐊᖏᕈᑕᐅᔪᓂᒃ, ᐃᒡᕕᓪᓗ ᐱᓕᕆᔨᐅᓂᕐᓄᑦ ᐃᖃᓇᐃᔭᖅᑎᐅᓂᕐᓄᑦ ᐱᔪᓐᓇᐅᑎᒋᔭᕐᓂᒃ ᖃᐅᔨᓂᐊᖅᓱᑎᑦ ᐊᒻᒪᓗ 

ᐱᔪᓐᓇᐅᑎᖏᔭᕐᓂᒃ ᐃᓚᒋᔭᐅᓪᓗᑎᒃ ᒐᕙᒪᒃᑯᓐᓂ ᐃᓄᓕᒫᖅᓯᐅᑎᓂᒃ ᐱᓕᕆᔨᓄᑦ/ᐃᖃᓇᐃᔭᖅᑎᓄᑦ ᑲᑐᔾᔨᖃᑎᒋᖑᔪᓂ PSAC−ᑯᓐᓂᒃ. 

ᐃᓕᑦᑎᓂᐊᖅᑐᑎᑦ ᐊᒥᓱᓂᒃ ᐱᕕᒃᓴᕆᔭᐅᔪᓂᒃ ᖃᓄᐃᓕᐅᖅᑎᐅᖃᑕᐅᔪᓐᓇᕐᓂᖅ ᔪᓐᓂᐊᓐᑯᓐᓂᒃ ᖃᓄᕐᓗ ᐃᑲᔪᖃᑕᐅᔪᓐᓇᕐᓂᖅ 

ᓴᖏᔫᓕᕈᑕᐅᔪᓐᓇᖅᑐᓂᒃ ᓄᓇᔅᓯᓐᓂ ᑲᑐᔾᔨᖃᑎᒋᖕᓂᒃ ᐊᕕᒃᑐᖅᓯᒪᓂᔅᓯᓐᓂ. ᐊᑐᖁᔭᐅᕙᒃᑐᑦ ᐃᓚᒋᔭᐅᔪᓄᑦ ᐃᓕᓐᓂᐊᖁᔭᐅᓂᖅ 

ᑕᒪᑯᐊ ᑕᐃᔭᐅᔪᑦ ᐅᖃᐅᓯᖃᕐᓂᖅ ᔪᓐᓂᐊᓐᒧᑦ ᐃᓚᒋᔭᐅᓂᖅ ᓯᕗᓪᓕᐹᖑᓂᖏᑦ, ᖃᐅᔨᒪᔭᐅᓗᐊᕆᐊᖃᖅᓯᓂᐊᕋᕕᑦ ᑲᑐᔾᔨᖃᑎᒋᖕᓂᒃ 

ᐱᔾᔪᑎᖃᖅᑐᓂᒃ ᐊᓯᑲᓂᖏᓐᓂᒃ ᐃᓕᓐᓂᐊᕈᑕᐅᕙᒃᑐᓂᒃ.  

 

ᓇᒻᒪᖏᓕᐅᕈᑎᖃᕐᓂᕐᒧᑦ ᐊᐅᓚᑦᑎᔪᓐᓇᕐᓂᖅ/ᐊᑲᐅᖏᓕᐅᕈᑕᐅᔪᒃ ᐊᖀᖃᑎᒌᒍᓐᓇᕐᓂᖅ 

ᑖᒃᑯᐊ ᒪᕐᕉᖕᓄᑦ ᐅᓪᓘᖕᓄ ᐃᓕᓐᓂᐊᕈᑎᒃᓵᒃ ᔪᓐᓂᐊᓐᑯᓐᓄᑦ ᑭᒡᒐᖅᑐᐃᐅᔪᓄᑦ ᐱᕚᓪᓕᕈᑕᐅᓂᐊᖅᑐᑦ ᐃᓚᒋᔭᐅᔪᓄᑦ ᖃᐅᔨᒪᓂᖏᓐᓂᒃ, 

ᐊᔪᖏᓐᓂᖏᓐᓂᒃ, ᐊᒻᒪᓗ ᑲᒪᒋᔭᖃᕈᓐᓇᓂᕐᒥᒃ ᖃᐅᔨᒪᓂᖅ ᐊᑑᑎᖃᕐᓂᐊᖅᑐᓂᒃ ᖃᓄᖅᑑᕈᑎᖃᕈᓐᓇᕐᓂᖅ ᐊᑲᐅᖏᓕᐅᕈᑕᐅᔪᓂᒃ 

ᐱᓕᕆᕕᖕᓂ. ᐱᓕᕆᐊᖑᓗᐊᕐᓂᐊᖅᑐ ᐊᑑᑎᖃᖅᑐᑦ ᐱᓕᕆᐊᖑᔪᓐᓇᖅᑐᓂᒃ ᐊᔪᖏᓂᖃᕐᓂᖅ, ᓱᕐᓗ ᐃᓕᑕᖅᓯᓯᒪᔪᓐᓇᕐᓂᖅ, 

ᖃᐅᔨᓴᑎᐊᕈᓐᓇᕐᓂᖅ, ᑎᑎᕋᖅᐸᓪᓕᐊᔪᓐᓇᕐᓂᖅ, ᐊᒻᒪᓗ ᓴᕿᑎᑦᑎᔪᓐᓇᕐᓂᖅ ᓈᒻᒪᖏᓐᓂᐅᔪᓂᒃ ᑲᒪᒋᔭᐅᔭᕆᐊᖃᓕᖅᑐᓂᒃ.  

 

 

ᓯᕗᓪᓕᖅᐹᖅᓯᐅᑏᑦ ᓄᓇᓕᖕᓂ ᑲᑎᒪᔨᒋᔭᐅᔪᓄᑦ 

ᑖᒃᑯᐊ ᐃᓕᓐᓂᐊᕈᑎᒃᓴᐃᑦ ᑲᑎᒪᔾᔪᑕᐅᓂᐊᖅᑐᑦ ᓄᓇᓕᖕᓂ ᐊᐅᓚᑦᑎᔨᓄᑦ ᑲᑎᒪᔨᓄᑦ, ᐊᔪᕈᓃᖅᓴᖅᑕᐅᖁᓪᓗᒋᓪᓗ 

ᖃᐅᔨᒪᕙᓪᓕᐊᓕᖁᓪᓗᒋᓪᓗ ᓄᓇᓕᖕᓂ ᐊᐅᓚᑦᑎᔩᑦ ᑲᑎᒪᔨᖏᑦ ᐃᓕᓐᓂᐊᕐᓂᐊᕐᓗᑎᒃ ᐊᑑᑎᖃᑦᑎᐊᕐᓂᖅᓴᐅᔪᓐᓇᖅᑐᓂᒃ 

ᐱᕙᓪᓕᐊᑎᑦᑎᔪᓐᓇᕐᓂᖅ, ᑐᑭᓯᐅᒪᔭᐅᓂᖅᓴᐅᓗᑎᒃ ᖃᓄᐃᓕᐅᖅᑎᐅᕙᖕᓂᖏᓐᓂᒃ ᐊᒻᒪᓗ ᓱᓇᓂᒃ ᑲᒪᒋᔭᖃᕆᐊᖃᓲᖑᖕᒪᖔᑕ 

ᑲᑎᒪᔨᖏᑦ. ᑕᒪᒃᑯᐊ ᐃᓕᓐᓂᐊᕈᑏᑦ ᓯᕗᓪᓕᕐᒥᒃ ᐃᓕᓐᓂᐊᕈᑕᐅᓂᐊᖅᑐᑦ ᐊᓯᖔᖏᓐᓂᒃ ᐊᑐᖅᑕᐅᖓᕈᓐᓇᕐᒥᔪᓂᒃ 

ᐃᓱᒪᓕᐅᕈᑎᒃᓴᐅᓂᐊᖅᑐᓂ ᑲᒪᒋᔭᖃᕈᓐᓇᕐᓂᖅᓂ, ᐊᒪᓗ ᓴᓇᕐᕈᑎᒃᓴᖃᑦᑎᐊᕐᓂᖅᓴᐅᔪᓐᓇᕐᓂᖏᓐᓂᒃ ᐊᐅᓚᑦᑎᔾᔪᑎᓴᒥᓄᑦ ᓄᓇᓕᖕᓂ 

ᐱᓕᕆᐊᒃᓴᕆᔭᖏᓐᓂᒃ, ᐊᑑᑎᖃᑦᑎᐊᕐᓂᖅᓴᐅᔪᓐᓇᖅᑐᓂᒃ ᐃᑲᔪᖅᑕᐅᓗᑎᒃ.  

 

 

ᑐᑭᓯᐅᒪᑦᑎᐊᕐᓂᖅ ᐊᒻᒪᓗ ᑐᑭᓕᐅᕈᓐᓇᕐᓂᖅ ᐱᓕᕆᔨᓕᒫᓄᑦ ᐊᖏᕈᑎᒋᔭᐅᔪᓂᒃ 

ᑕᒪᒃᑯᐊ ᐃᓕᓐᓂᐊᕈᑎᑦ ᓯᕗᓪᓕᖅᐸᖅᓯᐅᑕᐅᓪᓗᑎᒃ ᐊᔪᕐᓇᖏᑦᑐᓂᒃ ᓯᑕᒪᐃᓕᖃᖓᔪᓂᒃ ᐊᓪᓗᖅᐸ1ᓕᐊᔪᓂᒃ ᓯᕗᒧᑦ 

ᐱᓕᕆᐊᖃᕈᑕᐅᕗᑦ ᑐᑭᓕᐅᕈᓐᓇᕐᓂᕐᒥᒃ ᐊᖏᕈᑎᓂᒃ ᐱᓕᕆᓂᕐᒧᑦ ᑳᓐᑐᓛᖑᓂᕋᖅᑕᐅᔪᓂᒃ. ᐊᑐᕐᓂᐊᖅᑐᒍᑦ ᓯᑕᒪᓂᒃ ᐊᕕᒃᑐᖅᓯᒪᔪᓂᒃ 

ᑭᖑᓕᕆᓕᖕᓂᒃ ᓯᕗᒻᒧᐊᒃᐸᓪᓕᐊᔾᔪᑕᐅᓂᐊᖅᑐᓂᒃ ᑐᑭᓕᐅᕈᓐᓇᕐᓂᕐᒧᑦ ᐊᑑᑕᐅᔪᓂᒃ, ᖃᐅᔨᕈᑎᒋᓗᒋᓪᓗ ᖃᓄᐃᓕᔪᖃᕋᔭ1ᐸᑦ, 

ᖃᓄᐃᓕᐅᖅᑕᐅᓇᔭᖅᑐᓂᒃ. ᐊᑐᕐᓗᑎᒃ ᐊᒥᓱᒐᓴᖕᓂᒃ ᐊᑐᖅᑕᐅᖃᑦᑖᓂᒃᓯᒪᔪᓂᒃ ᐱᓕᕆᔨᓄᑦ, ᐆᒃᑐᕋᕐᓂᐊᖅᑐᒍᑦ ᑕᐃᓐᓂᒃ ᐱᓕᕆᔨᓄᑦ 

ᐊᖏᕈᑎᓂᒃ ᐊᑐᖅᑕᐅᑎᑦᑎᓂᖅ, ᐱᓪᓚᑖᖅᑐᓂᒃ ᐱᓕᕆᕕᐅᔪᓂᒃ ᖃᓄᐃᓕᔪᖃᖅᓯᒪᔪᓂᒃ ᐱᓕᕆᐊᖃᕐᓗᑕ.  

 


